
ქ. ოზურგეთი         3 სექტემბერი  2014 წელი 

 

დადგენილება №24 

 

„ოზურგეთის მუნიციპალიტეტის საკრებულოს რეგლამენტის დამტკიცების შესახებ“ 

ოზურგეთის მუნიციპალიტეტის საკრებულოს 2014  წლის 2 აგვისტოს  № 1 დადგენილებაში 

ცვლილების შეტანის შესახებ  
 

„ნორმატიული აქტების შესახებ“ საქართველოს კანონის 20-ე მუხლის შესაბამისად, საკრებულომ: 

დ ა ა დ გ ი ნ ა : 
 

მუხლი 1. შევიდეს ცვლილებები ოზურგეთის მუნიციპალიტეტის საკრებულოს 2014  წლის 2 

აგვისტოს  „ოზურგეთის მუნიციპალიტეტის საკრებულოს რეგლამენტის დამტკიცების შესახებ“ № 1 

დადგენილებაში, კერძოდ დადგენილებით დამტკიცებული რეგლამენტის: 

 1. 24 -ე მუხლის 1 პუნქტის „ე“ ქვეპუნქტი ჩამოყალიბდეს შემდეგი რედაქციით: 

„ე) განათლების, კულტურის სპორტის, ახალგაზრდულ საქმეთა, ჯანმრთელობისა და სოციალურ 

საკითხთა კომისია.“  

2. 108-ე მუხლის 1-ლი, მე-3 და მე-5 პუნქტები ჩამოყალიბდეს შემდეგი რედაქციით: 

ა) „1. საკრებულოს ნორმატიული აქტის პროექტი ქვეყნდება საკრებულოს ვებგვერდზე 

www.ozurgeti.org.ge, ადგილობრივ გაზეთში და  საკრებულოს აპარატში მისი რეგისტრაციიდან 5 დღის 

ვადაში თუ ამ რეგლამენტით უფრო მოკლე ვადა არ არის დადგენილი.“ 

ბ) „3. ნორმატიული აქტის პროექტის გამოქვეყნებასთან ერთად საკრებულოს ვებგვერდზე ან/და 

გაზეთში, ასევე ამ რეგლამენტის 135-ე მუხლის მე-3 პუნქტით დადგენილი წესით სავალდებულოა 

გამოქვეყნდეს ცნობა, რომელშიც მითითებული უნდა იყოს საკრებულოს ის კომისია (კომისიები), 

რომელსაც გადაეცა პროექტი განსახილველად, კომისიაში პროექტის განხილვის ვადები, კომისიის 

(კომისიათა) ადგილსამყოფელი და სხდომების გრაფიკი, პროექტის საკრებულოს სხდომაზე გატანის 

დრო, საკრებულოს აპარატის მისამართი სადაც შეიძლება წარდგენილი იქნეს მოსაზრებები პროექტთან 

დაკავშირებით, მოსაზრებების წარდგენის ვადა.“ 

გ) „5. საკრებულოს ინდივიდუალური სამართლებრივი აქტი – საკრებულოს განკარგულება და 

საკრებულოს თავმჯდომარის ბრძანება, აგრეთვე საკრებულოს ბიუროს და საკრებულოს კომისიების 

ორგანიზაციულ საკითხზე მიღებული გადაწყვეტილებები ქვეყნდება საკრებულოს ვებგვერდზე 

www.ozurgeti.org.ge და ადგილობრივ გაზეთში საკრებულოს აპარატში მისი რეგისტრაციიდან 5 დღის 

ვადაში თუ ამ რეგლამენტით უფრო მოკლე ვადა არ არის დადგენილი.“ 

3. 51- მუხლის  1-ლი  პუნქტს დაემატოს „ე“ ქვეპუნქტი და  ჩამოყალიბდეს შემდეგი რედაქციით: 

„ე“ - მუნიციპალიტეტის გამგებლის ინიციატივით“ 

 

მუხლი 2. ეს დადგენილება ამოქმედდეს გამოქვეყნებისთანავე. 

3500, საქართველო, ქ. ოზურგეთი, კოსტავას ქ. №1 ტელ: (0496) 27-45-72 

